
				এই পাতাটির মুদ্রণ সংশোধন করা প্রয়োজন। 
W&R প্ৰতিৰিৰ
ঘরে পরিস্থিতি যেন একটু নরম হল তার জবাব দেওয়ার সঙ্গে। মুখের সেই বোকাটে হাসি তার কখন মুছে গেছে তারক নিজেই টের পায় নি। এতক্ষণে সে উপলব্ধি করতে আরম্ভ করেছে। কাজটা সে যত সহজ ভেবেছিল তত সহজ নয়। বোকা সাজাবার আগে কি বোকার মতই সে বিশ্বাস করেছে সামান্য চেষ্টায় এ ক’জন সরকারী চাকুৱীয়াকে ভুলিয়ে চাকরী সম্পর্কে নিজেকে বাতিল করিয়ে নিয়ে চলে যেতে পারবে ! এরা যে মানুষ, এদের যে ব্যক্তিত্ব আছে, এদের সান্নিধ্যও যে কলের পুতুলের নয়, হৃদয় মনের সান্নিধ্য, এতো সে খেয়ালও করে নি! মিঃ গাঙ্গুলীর হাসি ও কথা শুনে যখন তার ভয় হয়েছিল ইনি তাকে চাকরী না দিয়ে নিরন্ত হবেন না, তখন তো তার একথা ভাবা উচিত ছিল যে, কাছাকাছি বসে এর মানুষিক উপস্থিতিটা তুড়ি দিয়ে উড়িয়ে দেওয়া চলবে না, মানুষটা শুধু গভৰ্ণমেণ্ট সার্ভেণ্ট বলে।
‘যুদ্ধের খবর কিছু জানেন ?”
মিঃ গাঙ্গুলীর প্রশ্নে সচেতন হয়ে তারক বিনা দ্বিধায় বলে ফেলল, “জানি।”
‘ইউরোপে কোথায় কোথায় যুদ্ধ হচ্ছে বলুন তো!’
তারক মুখ নীচু করে আগের মত অর্থহীন নিৰ্বোধ হাসি ফুটিয়ে छूणबांब 65डे कब्रोड जांशण।
তখন এক অঘটন ঘটে গেল। লম্বা কালে হাই পাওয়ার চশমা এতক্ষণ টেবিলে কনুই রেখে বসেছিলেন, সিধা হয়ে হঠাৎ তিনি প্রশ্ন করে বসলেন, “আপনি বিয়ে করেছেন ?
তারকের মন ছিল মিঃ গাঙ্গুলীর কাছে ৰোকা বনবার চেষ্টায়, আচমকা খাপছাড়া প্রশ্নে এবারও সামলাতে না পেয়ে সোজাসুজি জবাব দিয়ে বলল, “করেছি।”

